
1. KONTRATUAREN XEDEA ETA IRISMENA

Kontratu honen xedea da DIN A4 eta DIN A3 papera hornitzea udal-zerbitzuei, plegu
teknikoaren eta administratiboaren baldintzen arabera.

Kontsumoaren araberako hornidura da; hala, urtean zehar eskaera indibidualetan eskatzen
den kopuruaren arabera ordainduko da, zerbitzu bakoitzaren kasuan. Erreferentzia gisa,
aurreko urteetako kontsumoa erabili da aurtengo kontsumoa aurreikusteko. Hala:

HAZTAPENA
Zenbakia DESKRIBAPENA (500 orriko
paketeen
unitateak)
1 A4 papera - % 70 Birziklatua 2400
2 A3 papera - % 70 Birziklatua 30
3 A4 papera - Arrunta eta zuria 30
4 A3 papera - Arrunta eta zuria 25

Aurreikuspen hori espediente honen horniduraren oinarri nagusia da. Halaz ere, eskatzen
dugu jarraian azaltzen den papera ere sartzea balorazio ekonomikoaren eskaintzan, Irungo
Udalak hura hornitzea eska dezan, hala behar bada. Haztapena, beraz, 500 orriko pakete-
unitatearekin adierazten da.

HAZTAPENA
Zenbakia DESKRIBAPENA (500 orriko
paketeen
unitateak)
5 A4 papera - % 80 Birziklatua 1
6 A4 papera - % 90 Birziklatua 1
7 A3 papera - % 80 Birziklatua 1
8 A3 papera - % 90 Birziklatua 1

ESKAINI BEHARREKO PRODUKTUAK

a. Birziklatutako A4 eta A3 paperentzako eskatutako ezaugarriak

% 100 birziklatua izan behar dute.

A4 paperak PCF edo TCF motakoa izan behar du (% 100 klororik gabea).

Hezetasuna (UN-EN ISO 287:2018) < 5.

ISO 2470:1999 distira edo zuritasuna; edo, bestela, haren % 70ekoa edo baliokidea.
Gutxi gorabeherako gramajea: 80 gr/m2.

100 urtetik gorako iraunkortasuna izan behar du, ISO 5630-1:1991 arauaren eta
Alemaniako DIN 6738:1999 [LDK 24-85] arauaren edo baliokidearen arabera.

90eko gutxieneko opakutasuna, ISO 2471 arauaren arabera.

Egokiak izan behar dute inprimatzeko eta fotokopiatzeko, EN 12281:2003 arauaren
edo baliokideen arabera.

Hornitutako paperak ingurumen-inpaktu txikia duela egiaztatu beharko du.
Horretarako, Europar Batasunaren Etiketa Ekologikoa (EU Ecolabel), Aingeru Urdina
(Der Blaue Engel), Zisne Nordikoa, FSC Birziklatua, PEFC Birziklatua edo I. motako
beste edozein etiketa ekologiko baliokide eduki beharko du (UNE-EN ISO 14024
arauaren arabera). Frogabide alternatibo gisa onartuko dira laborategi akreditatuen
entsegu-txostenak edo fabrikatzailearen fitxa teknikoak, etiketa horien azpian
dauden irizpide ekologikoak betetzen direla argi eta garbi frogatzen dutenak.

b. A4 zuriarentzat eskatutako ezaugarriak

Gutxi gorabeherako gramajea: 80 gr/m2 (adierazi neurriaren tolerantzia).

Gutxieneko ISO argitasuna: % 100 (edo 145-150eko gutxieneko CIE zuritasuna).
Paperaren zuriketa-prozesuak klororik gabekoa izan beharko du (TCF edo PCF).
Hezetasuna (UN-EN ISO 287:2018) < 5.

100 urtetik gorako iraunkortasuna izan behar du, ISO 5630-1:1991 arauaren eta
Alemaniako DIN 6738:1999 [LDK 24-85] arauaren edo baliokidearen arabera.

90eko gutxieneko opakutasuna, ISO 2471 arauaren arabera.

Egokia izan behar du inprimatzeko eta fotokopiatzeko, EN 12281:2003 arauaren edo
baliokideen arabera.

Zuntz berriekin egindako paperaren kasuan, Basoko Kudeaketa Jasangarriko
ziurtagiriak eduki beharko ditu. Beraz, papera fabrikatzeko erabili diren zelulosa-
zuntz berriek modu jasangarriak kudeatutako basoetakoak eta iturri
kontrolatuetakoak izan beharko dute. Baldintza hori betetzat joko da baldin eta
produktuak FSC (Forest Stewardship Council) babes-katearen ziurtagiria, PEFC
(Program for the Endorsement of Forest Certification) edo bereizgarri ekologiko
baliokideak baditu. Frogabide alternatibo gisa onartuko dira fabrikatzailearen
adostasun-adierazpenak, zuraren jatorri jasangarria frogatzen duten txosten tekniko
independenteekin batera.

3. HORNITZEKO LEKUA, MODUA ETA ENTREGATZEKO EGUNAK

Kontratuaren xede diren ondasunak hornitzeko lekua eskaeran bertan adierazitakoa izango
da. Hala, edozein udal-zerbitzua izan daiteke; eta, beraz, eskatutako materiala sail
bakoitzean entregatu beharko da. Baldintza Teknikoen Plegu honetako "I. eranskina -
Entregatzeko lekuen zerrenda" atalean atxikitzen da zerbitzuen kokalekuari buruzko
informazioa. Esleipendunak entrega-, paketatze- eta garraio-gastuak hartuko ditu haren
gain.

Hornidurak udalaren beharren arabera egingo dira. Hots, urtean zehar, Erosketa eta
Ekipamendu Sailak esleipendunari bidalitako banakako eskaeren arabera egin beharko da
hornidura. Bertan, horniduraren xede diren artikuluen irismena jasoko da, eskatutako
zenbatekoekin batera.

Produktuak Udalaren bulegoetan entregatzeko gehieneko epea 5 egun baliodunekoa izango
da, eta gehieneko entrega-epea adierazi beharko da eskaintzan, balorazio-irizpidea baita.

Esleipendunak eskainitako epea izango da gehieneko epea Udalak bidalitako banakako
eskaera bakoitzeko produktuak hornitzeko.

Oro har, entregatzeko ordutegia astelehenetik ostiralera izango da, 09:00ak eta 14:00ak
bitartean. Halaz ere, udal-eraikin batzuek arratsaldeko ordutegia dute soilik; beraz,
bulegoko materiala eraikin horietan entregatu ahal izateko (oso noizean behin), irizpide
objektibo gisa baloratuko da arratsaldeko ordutegian entregatu ahal izatea (16:00 - 19:30
bitartean, gutxi gorabehera).

Irungo Udalak 2 egun lehenago jakinaraziko ditu arratsaldeko ordutegian egingo diren
entregak, entregatzeko lekua eta zentroaren irekiera-ordua eta irisgarritasuna adieraziz.

4. ESKAINTZAREN BALDINTZAK

Hornitu beharreko materialaren garraio-gastuak, bai eta horniduraren entregak berak
eragiten dituen gastu guztiak ere, enpresa esleipendunaren kargura izango dira. Elementu
bakoitzaren unitateko prezioaren parte izango dira, eta ezin izango da zenbateko gehigarririk
fakturatu kontzeptu horrengatik. Era berean, ezin izango da eskatu gutxieneko fakturazio-
zenbatekorik eskaera bakoitzerako.

Enpresa esleipendunak, Erosketen Bulegoarekin dituen harremanetan, gorabeherak
kudeatzeaz arduratuko den pertsona bat izendatu beharko du. Pertsona horrek enkargu
ofizialen berrespenak, entregen jakinarazpenak eta gorabeherak koordinatuko ditu
kontratuaren indarraldian.

5. EZAUGARRI OROKORRAK

Esleipendunak berehala zuzendu beharko ditu antzematen diren hutsak edo arazoak.

Dokumentu honen babesean sinatzen den kontratua gauzatzearekin lotutako material
guztiek une horretan indarrean dagoen legeriaren arabera eska daitezkeen ingurumen-
babeserako eta -kalitaterako protokoloak hartuko dituzte. Aplika dakiokeen araudia
betetzen duela egiaztatu beharko du, baldin eta Irungo Udalak hura eskatzen badu.

Plegu honetan sartutako artikuluren bat merkatutik desagertuz gero, enpresa esleipendunak
antzeko ezaugarriak dituen beste artikulu batekin ordezkatu beharko du, eta ezarritako
kalitate berekoa edo handiagokoa izan beharko da. Ordezkapen horrek ezin izango du kostua
handitu, eta arduradunak onetsi beharko du.

6. BERMEA

Enpresa esleipendunak bermatu beharko du eskainitako eta esleitutako produktua egokia
dela fotokopiagailuetan eta inprimagailuetan erabiltzeko. Hala, kontratua formalizatu
ondoren makinetan funtzionatzeko arazoak dituztela egiaztatzen bada, esleipendunak beste
paper-mota bat eskaini beharko du, esleitutako paperaren ezaugarri berberak edo
hobeagoak dituena eta prezio berekoa.

Elementu akasdunak ordezkatzeko betebeharrak hornitutako produktuaren bizitza
erabilgarri osoaren zehar iraungo du, erabili arte, bai eta Irungo Udalarekin sinatutako

kontratuaren indarraldia amaitu ondoren erabiltzen bada ere.

7. HORNIDURAREN INGURUMEN-EZAUGARRIAK

Honako baldintza hauek bete beharko dituzte aurkezten diren produktuek:

e Zuritzeko prozesua: Ez da kloro gasa erabiliko zuritzaile gisa zelulosa-pasta ekoizteko
prozesuetan.

e Konposatu organikoen murriztapenak: Ez dira alkilfenoletoxilatoak (APEO) gehituko,
ez eta alkilfenolaren beste deribatu batzuk ere, ez garbiketako produktu kimikoetan,
ez erabilitako paperetik tintak kentzeko produktu kimikoetan, ez apar-kontrakoetan,
ez dispertsatzaileetan, ez bilgarrietan.

e Ekoizpen-prozesuan ez dira erabiliko metal astunak dituzten substantzia edo
prestakinak, batez ere kromoa, kadmioa, merkurioa, beruna, nikela, kobrea eta zinka.

e Agente tentsioaktibo biodegradagarriak soilik erabiliko dira tinta kentzeko
birziklatutako zuntzetatik, baldin eta lizitatutako papera ekoizteko prozesuak
berreskuratutako lehengaiak erabiltzea eskatzen badu.

8. ENBALAJEA ETA INGURUMEN-BALDINTZAK

Hondakinak, nolanahikoak direla ere, egokiro kudeatu eta tratatu beharko dira, indarrean
dagoen ordenamendu juridikoaren arabera. Ingurumenaren ikuspegitik, hornidurak
ezaugarri hauek izan beharko ditu gutxienez:

Artikuluak paketatzeko materialak beharrezko gutxienekoak izango dira.

Enbalajeren % 50, gutxienez, osagai birziklatuez osatuko da. Ehuneko hori handitzea
baloratuko da.

Enbalajeak material bat baino gehiago izan ditzake haiek eskuz eta erraz bereizi
badaitezke material bakarreko zatietan.

Enbalajeen kopurua eta tamaina ahalik eta gehien murrizten saiatuko da.

Irunen, sinaduraren datan.

Erosketa eta Ekipamendu burua.

I. ERANSKINA - ENTREGATZEKO LEKUEN ZERRENDA

